Nafarroako Parlamentuko Mahaiak, 2014ko ekainaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Echeverría jaunak aurkeztutako gaurkotasun handiko galdera, jakitekoa bete ote den Nafarroan etxebizitzarako eskubidea ziurtatzeko neurri urgenteei buruzko 24/2013 Foru Legeko xedapen iragankor bakarra.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2014ko ekainaren 9an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Txema Mauleón Etxeberriak, Legebiltzarreko Erregelamenduan ezarritakoaren babesean, gaurkotasun handiko ondoko galdera egin du, Nafarroako Gobernuko lehendakariak heldu den ekainaren 12ko Osoko Bilkuran ahoz erantzun dezan:

Nafarroan etxebizitzarako eskubidea ziurtatzeko neurri urgenteei buruzko 24/2013 Foru Legeko xedapen iragankor bakarrak hilabeteko epea ezartzen du finantza-entitateek, haien higiezin-filialek eta aktiboen kudeaketarako entitateek beren balantzean sartzen diren etxebizitza babestuen inbentario bat egin eta eta Nafarroako Gobernuari jakinaraz diezaioten.

Konstituzio Auzitegiak ez du lege xedapen horren aplikazioa eten.

Horrenbestez, hau jakin nahi dugu:

Nafarroan etxebizitzarako eskubidea ziurtatzeko neurri urgenteei buruzko 24/2013 Foru Legeko xedapen iragankor bakarrean ezarritakoa bete al da?

Iruñean, 2014ko ekainaren 9an

Foru parlamentaria: Txema Mauleón Echeverría

